Navarra Suma talde parlamentarioari atxikita dagoen foru parlamentari Cristina Ibarrola Guillén andreak honako idatzizko galdera hau aurkeztu du (10-22/PES-00231): 
Sodena, Albyn eta CENen artean maskarak erosteko hitzarmenaren esparruan:  
1. Erositako maskaren kopurua eta mota, konposizioan grafenoa edo grafeno-biomasa baldin badute.  
SODENA, Albyn eta CENen artean NBEak erosteko hitzarmenaren esparruan erositako materialari dagokionez, FFP2 motako 307.200 maskara eta:
·  307.200 FFP2 motako maskara.
· 1.200.500 IIR maskara kirurgiko.
2. Garatutako ekintza guztien deskribapena, konposizioan grafenoa edo grafeno-biomasa duten erositako maskarei dagokienez.  
2021eko apirilaren 15ean, Sodenak eta Albyn Medicalek Nafarroako Osasun Publikoaren eta Lan Osasunaren komunikazio bat jaso zuten Osasunbidea-NOZen Prebentzio Zerbitzuaren mezuaren berri emateko; horretan, Kanadako Gobernuak konposizioan grafenoa eduki lezaketen maskarak erabiltzearen balizko arriskuaren inguruan ezarritako alertari –zenbait komunikabidek horren berri eman zuten– buruzko informazioa ematen zen. Era berean, komunikazio horrek jakitera ematen zuen Medikamentuen eta Osasun Produktuen Espainiako Agentzia ebaluatzen ari zela grafenoa duten maskarei lotutako osasun-arriskurik egon ote zitekeen. 
Nafarroako Osasun Publikoaren eta Lan Osasunaren Institutua Laneko Segurtasun eta Osasunaren Institutu Nazionalarekin harremanetan jarri zen, maskara horien erabilerari buruz zuen iritzia jakiteko. Bestalde, Albyn Medical haren hornitzailearekin harremanetan jarri zen, eta zenbait galdera egin zizkion jasotako maskaren konposizioan –Europako arau guztiak betetzen zituzten norbera babesteko ekipamenduei dagokienez– grafenoa edo grafeno-biomasa ote zegoen jakiteko. 
Zuhurtziarik handienaren printzipioarekin bat, maskara horiek ez erabiltzea erabaki zen, harik eta informazio gehiago eduki arte. Nolanahi ere, jarduketa prebentiboa izan zen, ez baitzegoen inhalazio-arriskuen inguruko datu edo ebidentziarik; izan ere, produktu horiek Europako arau guztiak betetzen zituzten Norbera babesteko ekipamenduei dagokienez. 
2021eko maiatzaren 20an, Albynek Nafarroako Enpresaburuen Konfederazioari jakinarazi zion zein zen alertak ukitutako materiala; ondoren, CENek informazio horren berri eman zien 2020an material hori erosi zuten enpresa guztiei. Jarduketa horrekin, kanal horretako bezero guztiei jakinarazi zitzaien egoera. 
2021eko abuztuaren 3an, Nafarroako Osasun Publikoaren eta Lan Osasunaren Institutuak, IIR maskara kirurgikoetan grafenoa egotearen inguruko alertari dagokionez, Albyni, Sodenari eta CENi jakinarazi zien Kanadako Gobernuak alerta erretiratu zuela eta behin dokumentazio guztia berraztertuta maskarak merkaturatzeko etena kentzen zuela; horri atxikita zihoan Medikamentuen eta Osasun Produktuen Espainiako Agentziaren eta Health Canadaren informazio-ohar bat, zeinetan esaten baitzen baztertu egiten zela maskarek grafenoa edukitzea eta Medikamentuen eta Osasun Produktuen Espainiako Agentziak berak Laneko Segurtasun eta Osasunaren Institutu Nazionalarekin elkarlanean maskarak erabiltzeko egindako entseguetan partikularik askatu izana. 
FFP2 motako maskaren kasuan, oraindik ere aztertzen ari ziren, eta artean ondoriorik ez zegoenez, zuhurtziaren printzipioarekin bat, horiek ez erabiltzea gomendatu zuten. Eta hori egin genuen. 
2021eko abenduaren 21ean, Nafarroako Osasun Publikoaren eta Lan Osasunaren Institutuak Sodenari jakinarazi zion Laneko Segurtasun eta Osasunaren Institutu Nazionalak, behin betiko txostenik ezean, jakitera eman zuen lehen emaitzen arabera “IIR maskara kirurgikoekin bezala, FFP2 maskaren osagaien artean grafitizatutako material karbonoso bat dagoela, grafenoaz bestelakoa, UNE-CEN ISO/TS80004-13:2020 espezifikazio teknikoak zehazten duenarekin bat”. 
NOPLOIk gomendatu zuen behin betiko txosten hori jaso arte itxoiten jarraitzea, eta hala egin genuen. 
2022Ko martxoaren 30ean eta 2022ko apirilaren 5ean, Sodenak Nafarroako Osasun Publikoaren eta Lan Osasunaren Institutuak IIR maskara kirurgikoei (2021eko uztailaren 28an) eta FFP2 maskarei (2021eko abenduaren 22an) buruz egindako behin betiko txostenak jaso zituen, eta bi kasuetan baztertu egiten zen grafenorik egotea maskaretan eta horiek erabiltzeko egindako entseguetan partikularik askatu izana. 
Ukitutako FFP2 maskarak merkaturatzeko etena kendu zen. 
3. Maskara horietatik zenbat erabili ziren eta non?  
4. Maskara horietatik zenbat banatu ziren, zenbat erretiratu ziren eta nondik?  
3. eta 4. puntuei erantzute aldera, egokia da jakinaraztea kanal horren bidez grafeno-alertak ukitutako FFP2 maskaren 223.800 ale eta IIR maskara kirurgikoen 137.150 ale saldu direla. Sodenak ez daki 2020an kanal horren bidez saldutako maskarak nora eta zertarako bideratu ziren. 
5. Maskara horietatik zenbat daude gaur egun stockean? Zer egin behar da horiekin?  
2022k abuztuaren 31n, FFP2 motako 72.984 maskara zeuden stockean, eta IIR maskara kirurgikoen 1.061.100 ale. Behin alerta erretiratuta eta kanal horren bidez erositako materialari egindako proba eta analisietan emaitza positiboak izan ondoren, stockean dagoen gainerako materialari ematen zaion aterabidea izanen dute. 
Hori guztia jakinarazten dizut, Nafarroako Parlamentuko Erregelamenduaren 194. artikuluak xedatua betez. 
Iruñean, 2022ko urriaren 4an. 

